
НАПРУЖАНАСЦЬ НАВАТ У 
ПАВЕТРЫ

Праўда,  пакуль  яшчэ  не
вядома,  калі  ў  нашай  краіне 
пройдуць  прэзідэнцкія  выба
ры. Сакратар Цэнтральнай вы
барчай камісіі Мікалай Лазавік 
у  адным  з  інтэрв’ю  выказаў 
меркаванне,  што  яны  могуць 
адбыцца  ў  канцы  гэтага  года. 
Сам  цяперашні  прэзідэнт  у 
інтэрв’ю  агенцтву  Рэйтар  за
явіў, што аптымальным часам 
для  правядзення  галоўнай 
выбарчай  кампаніі  яму  пада
ецца пачатак наступнага года. 
Асобныя  незалежныя  паліто
лагі  палічылі  апошнюю  заяву 
своеасаблівай дымавой засло
най  —  маўляў,  такім  чынам 
Аляксандр  Лукашэнка  ўвод
зіць у зман сваіх канкурэнтаў. 
Як  бы  там  ні  было,  напружа
насць  будучай  кампаніі  ўжо 
адчуваецца ў паветры.

Дый  і  кандыдатаў  у  прэзі
дэнты  набралася  як  ніколі. 
Аб  сваім  намеры  змагацца 
за  прэзідэнцкае  крэсла  ўжо 
аб’явілі  кіраўнік  руху  “За 
свабоду”  Аляксандр Мілін-
кевіч,  старшыня  Лібераль
надэмакратычнай  партыі 
Сяргей Гайдукевіч,  лідар 

Еўрапейскай  кааліцыі  Міка-
лай Статкевіч,  сустаршыня 
аргкамітэта па стварэнні пар
тыі “Беларуская хрысціянская 
дэмакратыя”  (БХД)  Віталь 
Рымашэўскі,  былы  намес
нік  міністра  замежных  спраў 
Андрэй Саннікаў,  з  пэўнага 
часу беспартыйны  Алесь Мі-
халевіч, старшыня  Беларус
кага  кангрэсу  дэмакратыч
ных  прафсаюзаў Аляксандр 
Ярашук і палітык Аляксандр 
Казулін.

Дарэчы,  па  дзіўным  збегу 
акалічнасцей  заява  апошняга 
аб  магчымым  удзеле  ў  прэзі
дэнцкай  кампаніі  па  часе 
амаль  супала  з  “наездам”  на 
актывістаў  кампаніі  “Гавары 

праўду!”.  Наколькі  дзіўным 
быў  гэты  збег,  думаю,  мы  да
ведаемся ўжо ў бліжэйшы час.

А  пакуль  можна  паспра
баваць  прааналізаваць  стар
тавыя  пазіцыі  кандыдатаў  у 
прэзідэнты, альбо, дакладней, 
прэтэндэнтаў  у  кандыдаты 
ў  прэзідэнты.  Бо  каб  стаць 
рэальным кандыдатам у прэзі
дэнты,  акрамя  іншага,  неаб
ходна сабраць як мінімум 100 
тысяч  подпісаў  насельніцтва, 
а  зрабіць  гэта  могуць  толькі 
адзінкі. І па рэсурсах, і па аса
бістай  раскручанасці  сярод 
электарату.

“ПРАРАСІЙСКІ” КАНДЫДАТ 
Ужо  з’явіліся  першыя  гуч

ныя  сюрпрызы.  Амерыканскі 
часопіс  Newsweek  палічыў 
Андрэя  Саннікава  кандыда
там…  Крамля,  якому,  маўляў, 
надакучыў  Аляксандр  Лука
шэнка.  Уплывовы  заходні  ча
сопіс  упэўнены,  што  Саннікаў 
“не  надта  блізкі  да  Захаду”. 
Палітык, які звязвае будучыню 
Беларусі выключна з Еўрасаю
зам,  у  адзін  момант  стаў  пра
расійскім… 

МОЎНЫЯ  

ПРЫПЫНКІ
У Магілёве на 
прыпынках гарадскога 
транспарта пачалі 
з’яўляцца шыльды на 
беларускай мове.

Адну  з  іх  змясцілі  на 
прыпынку “Вуліца Якубоўс
кага”, што на выездзе з Ма
гілёва  ў  мінскім  напрамку. 
Колькі  ўсяго  прыпынкаў 
“беларусізавалі”  ў  аблас
ным  цэнтры,  высветліць 
пакуль  не  ўдалося.  Аднак 
вядома,  што  пакуль  боль
шасць  шыльд  напісана  на 
рускай мове.

Напрыканцы  сакавіка 
“Свабода”  змясціла  кры
тычную  заметку  наконт 
знікнення  беларускамоў
ных  шыльд  з  прыпынкаў 
транспарта  ў  Магілёве. 
У  аддзеле  транспарта  і 
сувязі  гарвыканкама  па
абяцалі  разабрацца  з  гэ
тай  сітуацыяй.  Раней,  як 
прызнаў  супрацоўнік  ад
дзела,  такога  роду  заўваг 
не было.

Шыльды  на  беларускай 
мове  пачалі  мяняць  на  рус
камоўныя па ўсталяванні но
вых прыпынкаў.

РАДЫЁ СВАБОДА

 ПАДЗЕЯ

РЭХА  
МЯСЦОВЫХ 

ВЫБАРАЎ

СТАР. 7

НЕПРАДКАЗАЛЬНЫ ФІНІШ?

Заканчэнне на стар. 3

З інтэрв’ю Аляксандра Лукашэнкі агенцтву Рэйтар: 
«…У нас што, крымінальная краіна, бандыцкая, карумпіра-

ваная? Не. Дай бог, каб Расія такая была. Мы што, не выкон-
ваем свае абавязацельствы, узятыя перад Расіяй па абароне, 
па іншых пытаннях? Не. Мы што, расійскія прыродныя рэсурсы 
не транспартуем праз сваю тэрыторыю на Захад? Ды не, нар-
мальна ўсе. Тады што трэба? Ад дабра дабра не шукаюць — у 
нас ёсць такая прымаўка. Таму так, Лукашэнка вось такі, яго 
нельга нахіліць. Але, з іншага боку, тая палітыка, якую правод-
зіць Лукашэнка, — гэта ж карысць для Расіі. Так навошта тут 
скакаць, кідацца і шукаць штосьці новае?.. Я не думаю, што 
палітычная эліта ў Расіі і нават кіраўніцтва краіны, для якога 
я не вельмі зручны, будуць кагосьці шукаць тут”.

 ДАСЛОЎНА

Які толькі росквіт не будуць абяцаць кандыдаты ў  
прэзідэнты…

Беспрецэдэнтная сілавая акцыя ў адносінах да грамадзянскай кампаніі 
“Гавары праўду!”, калі па ўсёй краіне было праведзена каля 40 
вобыскаў у офісах і кватэрах актывістаў, фактычна з’явілася пачаткам 
прэзідэнцкай кампаніі.

БЕЛАРУСКАЯ ГАЗЕТА

АЛЁНА СУСЛА,  
СТУДЭНТКА (ГОМЕЛЬ):

 “УСЕБЕЛАРУСКІ СХОД — ГЭТА 
ПАДРЫХТОЎКА ПРЭЗІДЭНЦКІХ 
ВЫБАРАЎ”.

—  Усё  даволі  відавочна.  На  гэтым 
сходзе  100  адсоткаў  яго  ўдзельні
каў  заявяць,  што  і  ў  будучыні  бачаць 
прэзідэнтам  толькі  аднаго  чалавека,  і 
папросяць  не  цягнуць  з  выбарамі  да 
наступнага года. 

ВІТАЛЬ СІЛІЦКІ, ПАЛІТОЛАГ, 
ДЫРЭКТАР БЕЛАРУСКАГА ІНСТЫ-
ТУТА СТРАТЭГІЧНЫХ ДАСЛЕДА-
ВАННЯЎ: 

“ГАЛОЎНУЮ РОЛЮ БУДУЦЬ АДЫГ-
РЫВАЦЬ ГРОШЫ”.

—  Выбары  ўвосень  цалкам  магчы
мы,  таму  што  пратрымаць  дастойны 
сярэдні  заробак  да  пачатку  наступ
нага  года  будзе  вельмі  цяжка,  калі  са 
студзеня  расіяне  павысяць  цэны  на 
газ. Асаблівасць гэтых выбараў у тым, 
што Лукашэнка будзе самым ліберальным кандыдатам у экана
мічных пытаннях. Апазіцыя стане атакаваць з больш папулісцкіх 
пазіцый. Як заўжды, будзе шмат чутак пра тое, што Расія выставі
ла  свайго  кандыдата,  і  гэтыя  чуткі  стануць  замінаць  камусьці 
з  апазіцыйных  кандыдатаў.  Так  бы  мовіць,  зброя  палітычнага 
кілерства.

Што  тычыцца  эканамічнай  незадаволенасці,  то  ў  2002  год
зе рэйтынг Лукашэнкі падаў да 25%. Дзяржава заўсёды рабіла 
грашовыя ўліванні перад выбарамі, і пенсіянеры заўсёды ішлі і 
галасавалі за Лукашэнку. Праз два месяцы іх абіралі.

Такое перадвыбарнае ўліванне ўлады могуць правесці яшчэ 
раз. Па настроі электарату сённяшні дзень падобны на тое, што 
адбывалася ў 2001 годзе. З сённяшняй кагорты кандыдатаў да 
фінішу  дойдуць  толькі  два  —  тыя,  хто  здолее  мабілізаваць  фі
нансавую падтрымку. І гэта могуць быць зусім не тыя кандыда

ты, якія зараз ва ўсіх на вуснах. Чынні
кам здабывання грошай можа быць не 
электаральная  вядомасць  ці  палітыч
ная  вага  ўнутры  Беларусі,  а,  скажам, 
адносіны з пэўнымі фінансістамі. І гэта 
можа стаць галоўнай асаблівасцю ма
ючых адбыцца выбараў.

АЛЕСЬ МІХАЛЕВІЧ, ПАЛІТЫК: 

“ГЭТЫЯ ВЫБАРЫ БУДУЦЬ ВЫЗНА-
ЧАЦЦА ПАВЫШАНАЙ ЦІКАВАСЦЮ 
ДА АПАЗІЦЫЙНЫХ ПАЛІТЫКАЎ”.

—  Верагоднасць  прызначэння  вы
бараў на восень, на маю думку, вялікая 
і  залежаць  яна  будзе  ад  актыўнасці 
афіцыйнай  Масквы  ў  Беларусі.  Такса
ма гэта можа залежаць ад эканамічнай 
сітуацыі ўнутры нашай краіны, ад таго, 
ці будзе восеньская эканамічная сітуа
цыя  лепшай  за  прагназаваную  экана
мічную  сітуацыю  ў  лютым  наступнага 
года. Ад гэтых выбараў можна чакаць 
усяго, бо грамадская падтрымка дзею
чага прэзідэнта, на мой погляд, будзе 
надта  нізкай.  Таму  будзе  адзначацца 

вялікая цікавасць да апазіцыйных кандыдатаў і розных палітыч
ных праектаў, звязаных з выбарамі, але не з кандыдатамі. Што 
тычыцца ўлады, то ў параўнанні з мінулымі кампаніямі рэпрэсіі 
могуць узмацніцца.

НАТАЛЛЯ КРАЎЦЭВІЧ, ПРАДПРЫМАЛЬНІЦА: 

“НАС ЧАКАЕ СПЕКТАКЛЬ ПА ВЯДОМЫМ СЦЭНАРЫІ”.
— На гэтых выбарах можна чакаць усплёску пратэстнага га

ласавання, але ў нашых умовах гэты ўсплёск складзе працэнтаў 
пяць.  Калі  гэтая  аперацыя  будзе  вырашацца  на  Карла  Маркса, 
38,  то  нечаканасцей  чакаць  не  выпадае,  а  вось  калі  яна  будзе 
распрацоўвацца  на  Старой  плошчы  ў  Маскве,  то  могуць  зда
рыцца  ўсялякія  неспадзяванкі.  Але  хутчэй  за  ўсё,  нас  чакае 
прадказальны спектакль па даўно знаёмым сцэнарыі з вядомай 
зоркай. А які працэнт будзе “за” яго — 75 ці 85, не так і важна. 
Цалкам лагічна было б пусціць сюды ўсіх назіральнікаў, каб яны 
пералічылі кожны бюлетэнь, бо зразумела, каму належыць абса
лютная большасць. 

АЛЯКСАНДР СТАРЫКЕВІЧ, ЖУРНАЛІСТ, АНАЛІТЫК: 

“ПЕРАМОГА БУДЗЕ ЯШЧЭ БОЛЬШ ЭЛЕГАНТНАЙ”.
—  Таго,  што  выбары  могуць  быць  прызначаны  на  восень, 

нельга ні выключаць, ні сцвярджаць. Аднак гэта залежыць не ад 
нейкіх лагічна выбудаваных прагнозаў, а ад тактычных меркаван
няў, якія могуць узнікнуць у Аляксандра Рыгоравіча сёння ці праз 
тыдзень. Паколькі ў нашай дзяржаве ўсё робіцца вельмі проста, 
то пытанне па выбарах будзе вырашана адпаведна. Я лічу, што гэ
тая кампанія будзе яшчэ больш сумнай, чым папярэдняя (як вядо
ма, тая скончылася Плошчай). Гэтым разам я не чакаю сур’ёзных 
масавых  пратэстаў.  Прынамсі,  гэта  погляд  з  траўня  2010  года. 
Паколькі  наперадзе  яшчэ  некалькі  месяцаў,  то  зразумела,  што 
сітуацыя можа змяніцца. Але для гэтага патрэбен нейкі сур’ёзны 
форсмажор. Асноўны сцэнарый — гэта ўсё ж элегантная перамо
га, прычым, яшчэ больш элегантная, чым у 2006м.

ЦІ ЧАКАЦЬ НАМ ПРЭЗІДЭНЦКІХ 
ВЫБАРАЎ ГЭТАЙ ВОСЕННЮ?

 А як хочацца менавіта выбараў…

Пачалася падрыхтоўка чацвёрта-
га Усебеларускага народнага сходу. 
Прэзідэнт Беларусі 11 мая падпі-
саў распараджэнне нумар 150 «Аб 
некаторых пытаннях падрыхтоўкі 
чацвёртага Усебеларускага народ-
нага сходу», паведамілі БелТА ў 
прэс-службе кіраўніка дзяржавы.  Для падрыхтоўкі і пра-
вядзення сходу створаны Рэспубліканскі арганізацыйны 
камітэт, сустаршынямі якога вызначаны кіраўнік Ад-
міністрацыі прэзідэнта Уладзімір Макей і прэм’ер-міністр 
Сяргей Сідорскі.

Да 1 ліпеня 2010 года кіраўніку дзяржавы павінны 
быць прадстаўлены прапановы па даце правядзення Усе-
беларускага народнага сходу і колькасці яго ўдзельнікаў, 
а таксама падрыхтаваны праект асноўных палажэнняў 
Праграмы сацыяльна-эканамічнага развіцця Беларусі на 
2011—2015 гады.

БЕЛТА

 У ТЭМУ

У  любым  выпадку  ніякай 
партыі  ці  руху  за  Саннікавым 
не  назіраецца.  Рэсурсы,  па 
меншай меры на дадзены мо
мант, абмежаваны. Таму бачы
ць  у  ім  сур’ёзнага  канкурэнта 
Лукашэнку пакуль не выпадае.

А як з выбарчым рэсурсам 
у іншых кандыдатаў у прэзідэ
нты?

Адразу скажам, што на сён
няшні  момант  папулярнасць 
апанентаў  Лукашэнкі  дастат
кова нізкая. 

На  мінулых  прэзідэнцкіх 
выбарах  у  2006  годзе,  па 
даных  Цэнтрвыбаркама,  за 
Аляксандра Мілінкевіча пра
галасавала  6,1%  выбаршчы
каў,  за  Аляксандра  Казуліна 
—  2,2%.  Нават  паводле  не
залежных  апытанняў,  Мілін
кевіч  тады  набраў  менш  за 
19%. Вядомы палітолаг Вале
рый Карбалевіч лічыць апош
няга  найбольш  моцным  кан
дыдатам у прэзідэнты падчас 
гэтай прэзідэнцкай кампаніі.

СПІС НЕ ЗАВЕРШАНЫ
Казулін  падчас  мінулай 

прэзідэнцкай  кампаніі  ўзна
чальваў  Беларускую  сацы
ялдэмакратычную  партыю 
“Грамада”.  Зараз  ён  там 
амаль ніхто. Пра яго рэсурсы 
шырокай  грамадскасці  вя
дома мала, але пакуль ніякіх 
акцый па піяры гэтага паліты
ка не праводзілася. Хіба што 
“Гавары праўду!” гіпатэтычна 
збіраецца паставіць на яго.

Мілінкевіч  ужо  дастат
кова  даўно  ўзначальвае  рух 

“За  свабоду”,  сабраны  пе
раважна  з  членаў  палітыч
ных  партый  дэмакратычнай 
накіраванасці.  Па  нашай 
інфармацыі,  гэты  рух  панёс 
дастаткова  адчувальныя 
страты. Да таго ж, абвяшчаю
чы свой удзел у цяперашняй 
прэзідэнцкай кампаніі, Мілін
кевіч нічога новага не сказаў 
і  не  прапанаваў.  Згаданага 
палітыка адкрыта падтрымлі
вае Еўропа, але для перамогі 
на  выбарах  гэтага  яўна  не
дастаткова.

Сяргей Гайдукевіч  ужо 
якую  прэзідэнцкую  кам
панію  фактычна  выступае 
ў  якасці  спарынгпартнёра 
А.Лукашэнкі і заўсёды горача 
віншуе  яго  з  чарговай  пера
могай.

Аляксандр Ярашук  у 
апошнім  інтэрв’ю  “Народ
най  воле”  прызнаўся,  што 
70%  зробленага  дзеючым 
прэзідэнтам  мае  пазітыўны 
характар.  Гэта  значыць,  ён 
збіраецца  гуляць  на  полі 
А.Лукашэнкі,  што  адназнач
на  асуджана  на  паразу.  Тым 
больш  нейкіх  рэсурсаў  у  гэ
тага  прарасійскага  палітыка 
пакуль не прасочваецца.

Віталь Рымашэўскі 
палітык малады. Цёмны конік 
як  для  наменклатуры,  так  і 
для  абсалютнай  большасці 
выбаршчыкаў. Яго шансы пе
рамагчы набліжаны да нуля.

Алесь Міхалевіч,  якога 
выключылі з Беларускага на
роднага  фронту,  цяпер  уяў
ляе  сабой  ваўкаадзіночку.  З 
усімі вынікамі адсюль.

Мікалай Статкевіч  даўно 
марыць  пра  паўнавартасны 
ўдзел  у  прэзідэнцкай  кам
паніі,  але  падыходзіць  да 
выбараў  2010—2011  далёка 

не ў лепшай форме. Яго леп
шыя  часы,  калі  ён  фактычна 
кіраваў  некалькімі  вельмі 
гучнымі  вулічнымі  акцыямі, 
адышлі  ў  далёкае  мінулае. 
Нечага  новага  ад  яго  не  чу
ваць.  Праеўрапейскія  пады
ходы  Статкевіча  выглядаюць 
малапераканаўчымі  на  фоне 
таго ж Мілінкевіча.

ЗАНЕПАКОЕНАСЦЬ  
ПЕРАБОЛЬШАНА? 

Ці азначае гэта, што 
фінал партыі пад назвай 
“Прэзідэнцкія выба-
ры-2010—2011” ужо вядо-
мы?

Палітолаг  Ігар Маслоўскі 
так не лічыць: “Аляксандр Лу
кашэнка  моцна  нервуецца. 
Толькі гэтым можна патлума
чыць  даволі  брутальныя  па
водзіны  ў  адносінах  да  кам
паніі  “Гавары  праўду!”,  якая 
пасля  вобыскаў  актывістаў 
толькі набыла папулярнасць. 
Яго занепакоенасць тым, што 
Расія  пастараецца  пасадзіць 
у прэзідэнцкае крэсла свайго 
пратэже,  яўна  перабольша

на.  Да  прэзідэнцкіх  выбараў 
засталося  некалькі  месяцаў. 
Зрабіць  нешта  сур’ёзнае  за 
такі  час  у  цяперашняй  Бела
русі амаль нерэальна.

Захад,  мяркуючы  па  ўсім, 
змірыўся  з  чарговым  тэрмі
нам  А.Лукашэнкі.  Пра  гэта 
сведчыць і той факт, што Еўро
па дала дазвол на выпуск у Бе
ларусі еўрааблігацый на суму 
2 мільярды долараў. Зразуме
ла,  што,  хутчэй  за  ўсё,  гэтыя 
грошы будуць скарыстаны на 
выбарчую  кампанію.  Так  што 
сацыяльных  выбухаў  не  пра
дугледжваецца.  Пратэстны 
электарат на дадзены момант 
нязначны”.

На  думку  Маслоўскага, 
усё  гэта  можна  пахіснуць  (і 
даволі  моцна)  толькі  адным: 
“Калі кіраўнік дзяржавы пач
не  сам  спараджаць  няўпэў
ненасць  і  супярэчлівасць, 
то  гэта  можа  прывесці  да  не 
зусім  прадказальных  выні
каў”.

Пакуль жа ў нас усе выбар
чыя кампаніі з 1994 года былі 
вельмі прадказальнымі.

ВІКТАР АЛЯШКЕВІЧ

Тэма нумара

Заканчэнне.  
Пачатак на стар. 1

НЕПРАДКАЗАЛЬНЫ ФІНІШ?

Вобыскі, праведзеныя 18 мая ў дэмакратаў 
кампаніі “Гавары праўду!” у розных гара-
дах Беларусі, звязаны з маючымі адбыцца 
прэзідэнцкімі выбарамі, лічаць палітолагі і 
праваабаронцы.

“Традыцыйна  заўсёды  з  пачаткам  прэзі
дэнцкай  кампаніі  закручваюцца  гайкі,  узмац
няюцца рэпрэсіі, — заявіў БелаПАН палітолаг 
Валерый Карбалевіч.  —  Сёлета  сітуацыя 
не  стала  выключэннем,  нягледзячы  на  тое, 
што  зараз  быццам  бы  адбываецца  дыялог  з 

Еўропай,  і  ўлады  павінны  больш  асцярожна 
адносіцца да такіх дзеянняў. Але яны махнулі 
рукой  на  Еўропу  і  міжнародную  грамадскую 
думку”.

Масавыя  вобыскі  правялі  супрацоўнікі 
міліцыі  і  КДБ  у  дэмакратычных  актывістаў 
у  Мінску,  Гродне,  Брэсце,  Гомелі,  Магілёве. 
Вобыскі  праходзілі  ў  рамках  крымінальнай 
справы,  заведзенай  па  артыкуле  250  Крымі
нальнага  кодэкса  Рэспублікі  Беларусь  (рас
паўсюджванне  лжывай  інфармацыі  аб  тава
рах і паслугах).

НА ЕЎРОПУ МАХНУЛІ РУКОЙ

Паводле апошняга на-
цыянальнага апытання 
Незалежнага інстытута 
сацыяльна-эканамічных і 
палітычных даследаван-
няў, калі б выбары пра-
водзіліся сёння, то за дзе-
ючага кіраўніка дзяржавы 
прагаласавала б каля 42% 
выбаршчыкаў, за Аляксан-
дра Мілінкевіча — 4,7%, за 
Аляксандра Казуліна – 2,7, 
за Сяргея Гайдукевіча 1,2 
%, за астатніх 15 кандыда-
таў у прэзідэнты менш  5% 
у суме.

 ТОЛЬКІ ЛІЧБЫ

 Масква, калі і захоча, не паспее падрыхтаваць свайго канды-
дата ў прэзідэнты для Беларусі

Дзіўныя справы: кіраўнік 
прэзідэнцкай адміністра-
цыі ляціць на перамовы ў 
Злучаныя Штаты Аме-
рыкі, а шэраг беларускіх 
апазіцыянераў шукаюць 
падтрымкі ў Маскве. 
Бакі нібыта памяняліся 
месцамі...

Весткі  пра  візіт  Уладзімі
ра  Макея  ў  ЗША  пачалі  рас
паўсюджвацца  ў  палітычных 
кулуарах  адразу  пасля  Дня 
Перамогі,  аднак  афіцыйных 
паведамленняў  наконт  гэ
тага  не  было.  Напрыканцы 
мінулага  тыдня  агенцтва  “Ін
тэрфакс”  звярнулася  за  ка
ментарыем  у  прэзідэнцкую 
адміністрацыю.  Там  факт  па
ездкі  Макея  не  пацвердзілі, 
але і не абверглі.

Адначасова  праўладны 
палітолаг Сяргей Мусіенка за
явіў “Інтэрфаксу”, што лічыць 
такі візіт не толькі рэальным, 
але і надта патрэбным. На яго
ную  думку,  падчас  перамоў 
Макея  з  прадстаўнікамі  ЗША 
найперш  павінны  абмяркоў
вацца  эканамічныя  пытанні. 
Аднак са свайго боку зазначу: 
цяжка  ўявіць,  што  напярэ
дадні  прэзідэнцкіх  выбараў 
палітыка будзе пакінута паза 
межамі гэтых размоў.

Тым часам шмат хто з бела
рускіх  апазіцыянераў  пачаў 
паглядаць  на  Усход.  Больш 
за  тое,  днямі  вядомы  аме
рыканскі  часопіс  Newsweek 
паведаміў,  што  ў  Крамлі  ўжо 

прынялі рашэнне пазбавіцца 
ад  Аляксандра  Лукашэнкі  і 
знайшлі яму замену — было
га намесніка міністра замеж
ных спраў Андрэя Саннікава, 
які  нібыта  не  надта  блізкі  да 
Захаду.

Гэтая  навіна  выглядала,  як 
анекдот,  бо  згаданы  палітык 
ачольвае кампанію пад харак
тэрнай  назвай  “Еўрапейская 
Беларусь”.  Але  канчаткова 
давёў сітуацыю да абсурду сам 
Саннікаў:  яму  было  не  вельмі 
выгадна  абвяргаць  інфарма
цыю  Newsweek,  таму  ён  за
явіў, што гатовы мець справы 
з  Расіяй,  калі  тая...  не  будзе 
пярэчыць  уваходу  Беларусі  ў 
склад Еўразвяза ў 2016—2017 
гадах. (Рогат у зале.)

Але  ж  адным  Саннікавым 
справа  не  абмяжоўваецца. 
Іншыя  беларускія  палітыкі 
ўсур’ёз  спрабуюць  спада
бацца  Крамлю.  Да  прыкладу, 
вельмі  ліслівыя  заявы  ў  да
чыненні  да  Расіі  зрабіў  стар
шыня  Беларускага  кангрэса 
дэмакратычных  прафсаюзаў 
Аляксандр  Ярашук  падчас 
размовы  з  карэспандэнтам 
“Народнай  волі”.  Ну,  а  ка
муністычнаму  правадыру 
Сяргею  Калякіну  сам  Ленін 
загадаў  шукаць  падтрымкі  ў 
Маскве.

Аднак  справа  гэта  бессэ
нсоўная.  Дакладней  кажучы, 
амаль  бессэнсоўная.  Калі 
мець  на  мэце  атрыманне 
нейкай  невялічкай  сумы 

грошай  дзеля  падтрымання 
штаноў,  то  жаданага  выніку, 
сапраўды, можна дамагчыся. 
Але ніхто з беларускіх апазі
цыянераў  не  дачакаецца  ад 
Масквы  сур’ёзнай  палітыч
най стаўкі па многіх прычын.

Што думаюць на гэты конт 
у  Расіі,  растлумачыў  тамтэй
шы  палітолаг  Сяргей  Міхееў 
у  інтэрв’ю  “Белгазеце”.  Па
водле  ягоных  слоў,  няглед
зячы  на  антыпатыю  да  Лука
шэнкі,  Крэмль  баіцца,  што  ў 
выпадку  перамен  да  ўлады 
ў  Беларусі  можа  прыйсці 
палітык,  размаўляць  з  якім 
будзе больш складана, чым з 
цяперашнім  кіраўніком  краі
ны. Таму Масква абмяжоўва
ецца  дэманстрацыяй  улас
най  незадаволенасці,  але  на 
рашучыя крокі не пойдзе.

Да  таго  ж  “валтузня  аўт
сайдараў”  (азначэнне  бела
рускага  палітолага  Уладзімі
ра  Мацкевіча)  наогул  мала 
цікавіць  расійскі  істэбліш
мент.  Калі  ўявіць  сабе,  што 
ён  усёткі  вырашыць  не  ка
зытаць  нервы  Аляксандру 
Лукашэнку,  а  адрынуць  яго 
ад улады, замену цяперашня
му кіраўніку Беларусі будуць 
шукаць  у  наменклатурным 
асяродку.

Наўрад  ці  тутэйшыя 
палітыкі,  якія  паглядаюць  у 
бок  Расіі,  гэтага  не  разуме
юць.  Таму,  хутчэй,  можна 
ўявіць  сабе,  што  больш  пас
пяховай  атрымаецца  місія 
Макея  ў  ЗША,  чым  заляцан
ні  тутэйшых  дэмакратаў  да 
Крамля. Аднак у любым разе 
варта  памятаць,  што  лёс  Бе
ларусі будзе вырашацца не ў 
Вашынгтоне,  Маскве  ці  Бру
селі, а ў Мінску.

ВАЛЯНЦІН СЫЧ

Як падае брытанскае выданне The 
Guardian, строгія ісламскія парадкі 
Арабскіх Эміратаў насамрэч усяго толькі 
падман. Дзяржава нібыта заплюшчвае 
вочы на 30 тысяч прастытутак (паводле 
неафіцыйных падлікаў) з Украіны, Бе-
ларусі, Расіі, Казахстана, Азербайджана, 
іншых рэспублік былога СССР. Паколькі 
афіцыйна прастытуцыя ў Эміратах за-
баронена, тарыфы на паслугі працаўніц 
секс-індустрыі досыць высокія.

Журналіст распавядае, як у бары адна
го з пяцізоркавых гатэляў да яго падсела 
бландынка  ў  вячэрняй  сукенцы  з  глы
бокім дэкальтэ. Яна прадставілася Джэні, 
сказала, што прыехала сюды з Беларусі, і 
спакойна заявіла, што займаецца прасты

туцыяй.
“За  кароткі  час  нашай  размовы 

дзяўчына  з  Мінска  прапанавала  мне  са
мыя  разнастайныя  паслугі  цягам  ночы. 
Усё  гэта  ў  брытанскім  эквіваленце  каш
тавала  прыкладна  500  фунтаў”,  —  піша 
журналіст і дадае: “Гэта было крута, нават 
больш за суму, якую б я заплаціў, жывучы 
ў  іншым  дубайскім  гатэлі,  класа  люкс.  Я 
адхіліў яе прапанову”.

Аўтар адзначае, што ў кожным дарагім 
дубайскім гатэлі дзяўчат, падобных на бе
ларуску Джэні, процьма.

“Але ж, — заўважае ён, — гэта не квар
тал  чырвоных  ліхтароў  Амстэрдама  ці 
Reeperbahn  у  Гамбургу.  Усё  адбываецца 

ў  Эміратах,  дзе  жанчыны  мусяць  хаваць 
свае твары, а сямейную пару з Захаду мо
гуць арыштаваць і кінуць у турму за пуб
лічны пацалунак”.

Як піша The Guardian, колькі дакладна 
замежных  прастытутак  у  Дубаі,  ацаніць 
цяжка.  Самі  ўлады,  якія,  безумоўна,  ва
лодаюць  сітуацыяй,  ніколі  не  будуць 
выдаваць  такія  лічбы.  Паводле  нядаўніх 
неафіцыйных ацэнак, гэты паказчык скла
дае  прыкладна  30  тысяч  на  1,5  мільёна 
чалавек  (агульная  колькасць  дубайскага 
насельніцтва).

БЕЛАРУСКІЯ ПРАСТЫТУТКІ Ў ДУБАІ

РЭШТКІ ПРЫГАЖОСЦІ

Улады шукаюць паразумення ў Вашынгтоне

—  Самае  галоўнае,  што  я 
зрабіла  для  пенсіянераў,  — 
гэта  выступала  і  галасавала 
супраць  адмены  льгот,  —  га
ворыць Вольга Міхайлаўна. — 
Калі  гэта  ўсётакі  здарылася, 
у  першы  ж  дзень  наступнай 
сесіі, у кастрычніку 2007 года, 
я звярнулася да ўрада з прось
бай  вярнуць  людзям  пэўныя 
льготы,  а  калі  не  атрымаецца 
гэта  зрабіць  адразу,  то  хаця 
б  увесці  льготны  праезд  для 

пенсіянераў  на  гарадскім  і 
прыгарадным  транспарце  на 
паўгода,  у  перыяд  дачнапа
лявых  работ.  Спачатку  віцэ
прэм’ер  Андрэй  Кабякоў  з 
трыбуны публічна адхіліў маю 
прапанову,  аднак  я  накірава
ла  пісьмовы  зваротпытан
не  на  імя  прэзідэнта  краіны 
А.Р.Лукашэнка  перад  яго  чар
говым выступам у парламенце 
з  пасланнем.  Я  маю  на  ўвазе, 
зноў  жа,  ільготны  праезд  для 

пенсіянераў  на  дачы.  І  пазі
тыўнае  рашэнне  тады  было 
прынята, але неяк палавініста, 
указам  прэзідэнта  і  толькі  на 
год. На наступны год зноў быў 
выдадзены такі ж указ — у да
памогу пенсіянерам.

Сёлета  гісторыя  паўтары
лася — палёгка дадзена толь
кі  на  бягучы  год,  і  далейшы 
лёс  гэтай  ільготы  невядомы. 
Ёсць  у  мяне  асцярога,  што 
пасля маючых адбыцца прэзі
дэнцкіх  выбараў  яна  наогул 
будзе  скасавана  як  часовая, 
якая мае пераходны характар. 
Улада  вырашыць,  што  людзі 
ўжо прызвычаіліся да адмены 
льгот  у  поўным  аб’ёме,  і  не 
будзе яе прадастаўляць. Наво
шта? Ды і прэзідэнцкія выбары 
да таго часу ўжо пройдуць…

Таму я прапаную ўвесці гэ

тую  льготу  на  сталай  аснове 
ў  адпаведнае  заканадаўства, 
каб  яе  нельга  было  адмяніць. 
Напрыклад,  унесці  адпавед
ныя  дапаўненні  ў  закон  пра 
ветэранаў.  Не  такія  гэта  ўжо  і 
вялікія грошы для нашай краі
ны, нават ва ўмовах крызісу.

І  мне  здаецца,  што  ўлады 
могуць  пайсці  на  такі  крок, 
калі  яго  агучыць.  Сёння  ўво
гуле разглядаюцца самыя роз
ныя  ідэі.  Я  магу  пералічыць 
дзясяткі  сваіх  прапаноў,  якія 
я  пісьмова  падавала  ў  Савет 
Міністраў  і  іншыя  структуры, 
будучы  дэпутатам  .  Усе  копіі 
дагэтуль ляжаць у маім архіве. 
Мае  прапановы,  аказваецца, 
запатрабаваны.  Ідэі  —  наогул 
самае дэфіцытнае ў гэтым све
це.

ЖАННА ЛЯВІЦКАЯ

У  свой  час  адвакат  Павел 
Сапелка  неаднаразова  звяр
таў  увагу  на  тое,  што  ягоны 
падабаронны мае тэрміновую 
патрэбу ў паслугах стаматола
гапратэзіста.  Аднак  адмініст
рацыя  следчага  ізалятара  не 
надавала  гэтым  хадайніцтвам 
сур’ёзнага значэння.

“Частку зубоў, якія па пры-
родзе мусяць быць у роце, 
Аўтуховіч носіць у кішэні,  — 
гаварыў  журналістам  Павел 
Сапелка.  —  А ў медычнай да-
памозе яму адмаўляюць, спа-
сылаючыся на тое, што гэта 
нібыта не тая патрэба, каб 
вывозіць яго з турмы ў цывіль-
ны шпіталь”.  У  выніку,  перад 
тым, як паесці, Аўтуховічу пры
ходзілася перамолваць ежу.

Зараз,  паводле  слоў  Паўла 
Сапелкі,  пытанне  з  лячэннем 
зубоў  быццам  бы  блізкае  да 
вырашэння.

“Мяркуецца, што нейкі час 
Мікалай Аўтуховіч яшчэ пра-
вядзе ў СІЗА, бо яго павінны 

вывезці на здымак, а потым 
— на кансультацыю з дакта-
рамі,  —  гаворыць  адвакат.  — 
Пакуль мы нават не ведаем, 
дзе Аўтуховічу будуць пра-
тэзіраваць зубы. Мы вельмі 
доўга аб гэтым прасілі, аднак 
да абвяшчэння прысуду ніхто 
не браў на сябе смеласці вы-
везці Аўтуховіча за межы СІЗА. 
Зараз, відавочна, пытанне 
зрушылася з месца.

Мы прапаноўвалі свайго 
стаматолага, зыходзячы з 
чыста фінансавых момантаў, 
бо гэта платная і не зусім 
танная паслуга. Але без яе 
майму падабароннаму ніяк не 
абысціся...”.

Мікалая  Аўтуховіча  ў  хут

кім  часе  павінны  накіраваць 
у адну з калоній для тых асоб, 
якія раней ужо адбывалі пака
ранне ў выглядзе пазбаўлення 
волі.  Такіх  устаноў  у  Беларусі 
некалькі.

“Зразумела, мы просім, каб 
яго накіравалі ў Ваўкавыск, бо 
там жывуць яго маці і сястра, 
— гаворыць Сапелка. — І калі 
ён будзе адбываць пакаранне 
ў Ваўкавыску, то ім не прыйд-
зецца траціць лішнія грошы, 
для таго каб паехаць да яго 
на спатканне ці перадаць пе-
радачу. Аднак мне падаецца, 
што Аўтуховіча з прынцыпу 
могуць адправіць як мага да-
лей ад Ваўкавыска. Хаця... Па-
жывём — пабачым”.

Нагадаем,  што  не  так  даў
но  Мікалай  Аўтуховіч  быў 
асуджаны  Вярхоўным  судом 
на  пяць  гадоў  і  два  месяцы 
калоніі  строгага  рэжыму.  Яго 
абвінавачвалі ў падрыхтоўцы 
тэрарыстычнага  акта  ў  дачы
ненні  да  намесніка  міністра 
па  падатках  і  зборах  Васіля 
Камянко  і  былога  старшыні 
Гродзенскага  аблвыканкама 
Уладзіміра  Саўчанкі.  Такса
ма  Аўтуховічу  інкрымінавалі 
арганізацыю  падпалу  дома 
эксначальніка  Ваўкавыскага 
РАУС  Сяргея  Кацубы  ў  2004 
годзе.  Пракурор  прасіў  для 
Аўтуховіча  20  гадоў  пазбаў
лення волі.

ЖАННА ЛЯВІЦКАЯ

МІКАЛАЮ АЎТУХОВІЧУ НАРЭШЦЕ 
ДАЗВОЛІЛІ ПАЛЯЧЫЦЬ ЗУБЫ

ІЛЬГОТЫ НА ПРАЕЗД ЗАКАНЧВАЮЦЦА?

ЧАМУ ВОЛЬГА АБРАМАВА  
БОЛЬШ НЕ ВЯДЗЕ ІНТЭРНЭТ-ДЗЁННІК?

Апошні запіс у сваім “жывым часопісе” Вольга Міхайлаўна 
зрабіла 14 снежня мінулага года. І тычыўся ён змен выбарчага 
заканадаўства.  Чаму  сёння  былая  дэпутатка  не  лічыць  неаб
ходным весці інтэрнэтстаронку?

— Справа ў тым, што ў канцы мінулага года ў мяне прыха
піла  сэрца,  —  тлумачыць  Вольга  Міхайлаўна.  —  Ды  так  моц
на, што я адразу падумала пра нейкія сур’ёзныя захворванні. 
Высветлілася,  што  гэта  так  званая  халадовая  стэнакардыя. 
Прыйшлося легчы ў кардыялогію. А потым захварэла на анка
логію мая маці. Шчыра кажучы, было не да запісаў у інтэрнэт
дзённіку.

Апошнім часам, дарэчы, у мяне многія пытаюцца, чаму я не 
пішу ў “жывы часопіс”. Думаю, неўзабаве зноў з’яўлюся ў інтэр
нэтпрасторы.

 ТЫМ ЧАСАМ

Як вядома, з 1 мая А.Лукашэнка сваім указам прадаставіў 
пенсіянерам 50-працэнтную скідку на кошт праезду на розных 
відах транспарта. Скідка будзе дзейнічаць толькі па 30 верасня.
Былы дэпутат Палаты прадстаўнікоў Вольга Абрамава не выключае, 
што такую льготу беларускія пенсіянеры атрымалі ў апошні раз.

Але дагэтуль невядома, у якой калоніі ён будзе адбываць пакаранне.

Нас ізноў чакаюць пратэсты супраць адмены ільгот? 

У сярэдзіне сакавіка ад-
мысловая камісія пры 
Мінгарвыканкаме прыняла 
рашэнне аб перайменаванні 
шэрагу сталічных вуліц, 
якім вяртаюцца гістарыч-
ныя назвы. 

Гэтак, Рэвалюцыйная зноў павінна ста
ць Койданаўскай, Вызвалення — Уваскра
сенскай,  Гандлёвая  —  Зыбіцкай,  Герцэна 
— Бернардынскай, Дзімітрава — Пятніц
кай…  Станцыя  метро  “Плошча  Леніна” 
атрымае  назву  плошча  “Незалежнасці”, 
якую ўжо насіла з 1992 па 2003 год.

ПРАЦЭС ПАЙШОЎ
Адзначым,  што  беларусізацыя  мінскіх 

вуліц  адбываецца  апошнім  часам  досы
ць імклівымі тэмпамі. Гэтак, з 2003 года ў 
сталіцы  з’явіліся  скверы  Аляксандраўскі 
і  Бондараўскі,  Камароўскі  і  Лютэранскі, 
Маламядзвежынскі  і  Кальварыйскі,  Тра
ецкая  гара,  Люцынская  і  Каралінская, 
Курапацкая...  Паралельна  паўстаюць 
вуліцы, названыя ў гонар выбітных дзея
чаў  айчыннай  несавецкай  гісторыі:  Усе
валада Ігнатоўскага, Алеся Гаруна,  Іосіфа 
Гашкевіча, Ежы Гедройца, Ігната Дамейкі, 
Язэпа  Драздовіча,  Станіслава  Манюшкi, 
Напалеона Орды, Льва Сапегі, Браніслава 
Тарашкевіча  і  інш.  Праўда,  усе  яны  раз
мешчаны ў асноўным у новых раёнах на 
ўскрайках  горада.  Што  да  цэнтра,  то  ва 
ўпраўленні  культуры  Мінгарвыканкама 
неаднаразова  заяўлялі,  што  працэс  пе
райменавання  тут  замарожаны.  Сакавіц
кае рашэнне можа стаць прарывам у гэ
тым  кірунку.  Засталося  толькі  дачакацца 
яго  ператварэння  ў  жыццё,  якое  пакуль 
зацягваецца.

Тым  часам  у  беларускай  сталіцы  па
ранейшаму  застаецца  процьма  вуліц, 
якія носяць  імёны адназначна адмоўных 
персанажаў айчыннай гісторыі. “Тут і ця
пер”  прыгадала  самыя  ганебныя  назовы 
вуліц, якім не месца ў сталіцы незалежнай 
дзяржавы Рэспублікі Беларусь.

ДУШЫЦЕЛЬ ПАЎСТАННЯ
Палкаводзец  Аляксандр  Сувораў,  ад

зін  з  заснавальнікаў  расійскага  вайско
вага  мастацтва,  кавалер  усіх  расійскіх  і 
шматлікіх  замежных  вайсковых  ордэнаў, 
правёў за сваё жыццё больш за 60 бітваў, 
не атрымаўшы ніводнай паразы. Для Расіі 
гэта  герой,  легендарная  асоба,  што  па
цвердзіў нядаўні ўсерасійскі конкурс “Імя 
Расіі”. У Беларусі ж з ягоным імём звязана 
горыч  паразы,  трагедыя  і  паняволенне. 
Менавіта  Сувораў  кіраваў  крывавым  за
душэннем у Беларусі паўстання Тадэвуша 
Касцюшкі 1794 года. Як адзначаюць гісто
рыкі Генадзь Сагановіч і Уладзімір Арлоў, 
цягам  усёй  кар’еры  ён  аддана  служыў 
жандарскай  палітыцы  царызму,  практы
каваў на захопленых землях масавыя за
бойствы мірнага насельніцтва і прынёс у 
Беларусь прыгоннае права.

“БЕЛАРУСЫ НЕ НАЦЫЯ”
У  гонар  расійскага  бальшавіка 

Аляксандра Мяснікова  (Мяснікяна), 
які  ўсталёўваў  у  Беларусі  савецкую 
ўладу,  названа  не  толькі  вуліца,  але 
і  плошча.  Абсурд  у  тым,  што  адзiн  з 
кiраўнiкоў падзей Кастрычнiцкай рэва
люцыi  ў  Мiнску,  старшыня  ЦБ  КП(б)Б  і 
ЦВК БССР, намеснiк старшынi СНК БССР 
i народны камiсар па ваенных справах, 
не лічыў беларусаў за асобную нацыю і 
не прызнаваў за намі права на стварэн
не  незалежнай  дзяржавы.  Менавіта  ён 
адыграў галоўную ролю ў прыняцці ра
шэння аб разгоне Першага ўсебеларус
кага з’езда ў ноч з 17 на 18 снежня 1917 
года, калі дэлегаты пачалі абмяркоўва
ць  пытанне  пра  абвяшчэнне  Беларус
кай рэспублікі.

Ордэр  на  сілавы  разгон  з’езда  падпі
саў Карл Ландар, старшыня Мінскага са
вета рабочых і салдацкіх дэпутатаў і СНК 
Заходняй вобласці і фронту, сябра прэзі
дыуму УЦВК. У гонар гэтага чалавека, які 
адмоўна ставіўся да  ідэі стварэння бела
рускай  дзяржаўнасці,  таксама  названа 
сталічная вуліца. 

Усяляк  процідзейнічаў  спробам  ут
варэння  беларускае  дзяржаўнасці,  у 
тым  ліку  і  савецкай,  кіраўнік  Смаленс
кага  губернскага  камітэта  РКП(б)  Віль-
гельм Кнорыньш.  “Мы  считаем,  что 
белорусы не являются нацией, и что те 
этнографические  особенности,  кото
рые их отделяют от остальных русских, 

должны  быть  изжиты”,  —  перадавала 
яго словы 6 кастрычніка 1918 года газе
та “Звезда”.

“ЗАКЛАДНІКІ РАССТРЭЛЬВАЮЦЦА...”
Калі запытацца ў мінака на сталічнай 

вуліцы, чым вядомы самы малады мар
шал у гісторыі СССР Міхаіл Тухачэўскі, 
у  адказ  вы,  верагодней  за  ўсё,  не  па
чуеце  нічога.  Затое  на  Тамбоўшчыне 
добра  памятаюць,  як  улетку  1921  года 
войскі  Чырвонай  Арміі  на  чале  з  Туха
чэўскім пазверску задушылі сялянскае 
паўстанне.

Вось  толькі  адна  вытрымка  з  загаду 
Тухачэўскага:  “Па  прыбыцці  на  месца 
воласць  ачапляецца,  бяруцца  60—100 
самых  відных  закладнікаў  і  ўводзіцца 
аблогавае  становішча.  Жыхарам  даюцца 
дзве гадзіны тэрміну на выдачу бандытаў 
і  зброі,  а  таксама  бандыцкіх  сем’яў.  Калі 
насельніцтва  не  паказала  бандытаў  і  зб
рою  па  заканчэнні  2гадзіннага  тэрміну, 
узятыя закладнікі на вачах у насельніцтва 
расстрэльваюцца, пасля чаго бяруцца но
выя...”.

Тухачэўскі таксама ўдзельнічаў у зніш
чэнні атрадаў народнай арміі беларуска
га  генерала  БулакБулаховіча  і  ў  падаў
ленні Кранштацкага паўстання.

Не  забыліся  беларусы  ўшанаваць  па
мяць  і  старшыні  Усерасійскага  выканаў
чага  камітэта  Якава Свярдлова,  які  ў 
1918 годзе быў сярод арганізатараў анты
законнага разгону ў РСФСР Установачна
га сходу, расказачвання і, паводле мерка
вання Троцкага, расстрэлу царскай сям’і. 
Апроч  гэтага  актыўна  выступаў  супраць 
прадастаўлення  беларусам  дзяржаўнай 
аўтаноміі ў складзе савецкай Расіі.

“КРЫВАВЫ ФЕЛІКС”
Беларусь ёсць радзімай заснавальніка 

УНК (Усерасійская надзвычайная камісія) 
і  ДПУ  (Дзяржаўнае  палітупраўленне) 
Фелікса Дзяржынскага. У Мінску ў яго
ны гонар паўсталі не толькі два помнікі і 
сквер, але і цэлы праспект. Праўда, гана
рыцца тут няма чым. Большасць гісторы
каў  лічаць  нашага  земляка  ініцыятарам 
масавага  тэрору,  правакацый  і  інстытута 
закладнікаў. 

Ёсць  у  нас  і  вуліца  імя  савецкага  пар
тыйца  і  рэвалюцыянера  Валяр’яна 
Куйбышава,  які  ўваходзіў  у  сталінскае 
кіраўніцтва, быў актыўным арганізатарам 
калектывізацыі,  індустрыялізацыі  і  маса
вых рэпрэсій.

Нагадаем, што ў Беларусі ад сталінскіх 
рэпрэсій  пацярпелі  ад  600  тысяч  да  1,5 
мільёна  чалавек,  была  знішчана  ўся  на
цыянальная эліта.

РЫГОР ЛУР’Е

ТОП ГАНЕБНЫХ НАЗОВАЎ  
МІНСКІХ ВУЛІЦ

А ці не зашмат Дзяржынскага ў  
Мінску? 

З жыцця рэгіёнаў

“ДЫЯЛЕКТЫЧНЫЯ”  
БЮЛЕТЭНІ

У Бялыніцкім раёне ў якасці 
кандыдатаў  у  дэпутаты  вылу
чаліся толькі папярэдне ўзгод
неныя  з  “вертыкаллю”  асобы. 
Ніякіх  прадстаўнікоў  дэмак
ратычных сіл не было і блізка. 
Вось  як,  напрыклад,  праход
зілі выбары ў блізкіх да цэнтра 
Лебядзянскага  сельсавета  вё
сачках  і  ў  самой  Лебядзянцы, 
якая таксама з’яўляецца цэнт
рам  аднайменнага  СВК.  Вёска 
знаходзіцца  за  17  км  ад  рай
цэнтра і за 20 км ад Магілёва. 
На  папярэдніх  выбарах  у  ёй 
было 82 прыватныя гаспадар
кі  і  пражывала  233  чалавекі. 
Сёлета падлікаў ніхто не рабіў, 
аднак, як гаворыцца, “на вока” 
тут  паменшала  і  падворкаў,  і 
людзей.  Што  тады  казаць  пра 
маленькія вёскі?.. Аднак зазір
нём у адну з іх — у Чырвоную 
Слабаду,  да  жыхаркі  Еўдакіі 
Цмых.  Вось  што  яна  раcпавя
ла:

—  Я  была  вымушана  гала
саваць дома па стане здароўя. 
Тыя  людзі,  што  прыехалі  да 
мяне з урнай  і паперамі, далі 
адзін выбарчы бюлетэнь — у 
сельсавет. А вось на выбарах 
дэпутатаў у раённы і абласны 
Саветы  абышліся  чамусьці 
без  мяне.  Выразнага  тлума
чэння  “чаму  так?”  я  ад  сваіх 
наведвальнікаў  не  пачула. 
Сама  думаю:  ну,  можа  забы
ліся  занятыя  людзі  на  іншыя 
бюлетэні, мо палічылі, што ад 
майго  голасу  сельсавет  неяк 
залежыць,  а  раён  і  вобласць 
— не.

ЧАРГОВАЕ “НОУ-ХАУ”
Яшчэ  адно  выбарчае 

“ноухау”  чальцы  Лебядзян
каўскай  камісіі  выпрабавалі 

ў  вёсцы  Барок.  Тут  “хатнія 
выбаршчыкі”  Іван  Мураўёў  і 
Алена  Маргунова  сведчаць, 
што  пры  галасаванні  дома 
госці  з  камісіі  далі  ім  толькі 
магчымасць  паставіць  свае 
подпісы  ў  спісах  для  гала
савання,  дзе  адзначаецца 
выдача  бюлетэняў.  А  вось 
саміх бюлетэняў выбаршчыкі 
не  бачылі,  бо  госці  хуцень
ка  згарнулі  свае  паперы  і 
з’ехалі.

У  пасёлку  ж  Гарцава  чаль
цы  камісіі,  якія  прыехалі  да 
Ганны  Леўшуковай,  “давялі 
справу  да  канца”.  Жанчына 
распавядае, што сябра камісіі 
В.Д.Севярынцава  сама  зра
біла  нейкія  адзнакі  ў  бюле
тэнях, не паказаўшы спадары
не  Галіне  ні  саміх  бюлетэняў, 
ні  адзнак  у  іх.  Суседкі  Марыя 
Барысенка  і  Марыя  Осіпа
ва,  са  свайго  боку,  дадаюць, 
што  да  іх  увогуле  ніхто  не 
наведваўся і самі яны ў цэнтр 
сельсавета  на  выбары  не  ез
дзілі. Аднак, як пазней змаглі 
даведацца  жанчыны,  паперы 
камісіі  сведчаць  аб  тым,  што 
яны прагаласавалі...

За  пакрыўджаных  выбар
шчыкаў  вырашыў  заступіцца 
мясцовы  грамадскі  актывіст 
Валерый Вусік:

—  Спачатку  я,  як  кажуць, 
па  гарачых  слядах  патэлефа
наваў пракурору Бялыніцкага 
раёна  Міхаілу  Андросенку. 
Распавёў  яму  пра  факты  па
рушэнняў  у  нас  выбарчага 
заканадаўства,  аднак  у  адказ 
пачуў,  што  гэта,  маўляў,  “не 
наша  справа”.  Калі  я  падам 
пісьмовую скаргу, пракурату
ра  накіруе  яе  ў  раённую  вы

барчую камісію “для прыман
ня мер”.

АДКАЗАЎ НЕ БУДЗЕ?
З сітуацыяй па просьбе па

крыўджаных людзей азнаёміў
ся  дырэктар  Магілёўскага 
праваабарончага  цэнтра 
Уладзімір  Краўчанка.  Вось  да 
якіх  высноў  прыйшоў  права
бааронца:

—  Я  непасрэдна  наведаў 
Лебядзянкаўскі  сельсавет  і 
магу  засведчыць,  што  ў  ход
зе  правядзення  выбараў  у 
мясцовыя  Саветы  там  сап
раўды  мелі  месца  шматлікія 
сур’ёзныя  парушэнні,  якія 
можна  смела  аднесці  да 
тых,  што  могуць  адбіцца  на 
выніках  выбараў.  Аб  гэтых 
парушэннях  сведчаць  8  пісь
мовых  заяў  грамадзян,  не
калькі  дыктафонных  запісаў, 
якія я зрабіў падчас гутарак з 
мясцовымі жыхарамі. Я дапа
мог  жыхарам  Лебядзянскага 
сельсавета  скласці  звароты 
ў  адпаведныя  інстанцыі,  а 
таксама  накіраваў  некалькі 
зваротаў ад сябе ў праваахоў
ныя органы і абласную і Цэнт
ральную выбарчую камісіі. На 
жаль, да гэтага часу адказаў я 
не атрымаў.

ЯГО ВЯЛІКАСЦЬ ГЛУПСТВА
Сваё  меркаванне  на  гэты 

конт выказаў  і незалежны бя
лыніцкі  журналіст,  выдаўца 
маланакладнай газеты “Паход
ня” Барыс Вырвіч:

—  Ад  самага  пачатку  кам
паніі  было  зразумела,  што 
ўлада не збіралася праводзіць 
сапраўдныя  выбары.  Таму 
актывісты  дэмакратычнага 
руху  раёна  прынялі  рашэнне 
наогул  не  ўдзельнічаць  у  вы
барчай  кампаніі  ў  мясцовыя 
Саветы.  Але  ўладу  гэта,  зра
зумела,  не  спыніла,  бо  ейнай 
задачай  было  і  застаецца  на
ладжванне  бездакорнага  (як 
яна  гэта  разумее)  механізма 
правядзення  выбараў.  Тым 
больш  сёлета,  калі  нас  чакае 
яшчэ  і прэзідэнцкія выбарчая 
кампанія.  Таму  людзей  усю
ды  пад  ціскам  адміністрацый 
прадпрыемстваў  і  гаспадарак 
прымушалі  да  датэрміновага 
галасавання. Без пісьмовых ці 
вусных заяў грамадзян выбар
чыя камісіі па сваёй ініцыяты
ве са скрынямі падпахай абы
ходзілі ўсе падворкі вясковых 
жыхароў, навязваючы людзям 
удзел у галасаванні, нават калі 
тыя таго і не хацелі. У прыват
ных гутарках старшыні выбар
чых  камісій  рознага  ўзроўню 
казалі  мне,  што,  нягледзячы 
на  адмену  парога  яўкі  на  вы
бары ў мясцовыя Саветы, яны 
мелі  жорсткі  загад  “забяспе
чыць  максімальную”  актыў
насць  выбаршчыкаў.  Вось  і 
выконвалі  гэты  загад,  бо  ніх
то  з  настаўнікаў,  дырэктараў, 
чыноўнікаў  страчваць  сваю 
пасаду  “зза  такога  глупства, 
як  выбары”,  не  хацеў.  Таму  і 
атрымалася,  што  ўдзел  у  га
ласаванні  ў  Бялыніцкім  раёне 
прынялі  ажно  95,7  працэнта 
выбаршчыкаў. Зразумела так
сама,  што  і  абраны  “ўсе,  хто 
нада”.

СЯРГЕЙ СЕМЯНОВІЧ

Вяскоўцы дагэтуль пад вялікім уражаннем ад апошніх мясцо-
вых выбараў

ДЭМАКРАТЫЯ ПА-СЕЛЬСАВЕТАЎСКУ
Прайшло ўжо некалькі 
тыдняў пасля завяршэння 
выбараў дэпутатаў у мясцо-
выя Саветы, якія, па словах 
старшыні Цэнтрвыбаркама 
Лідзіі Ярмошынай, атрымалі-
ся дэмакратычнымі і ледзь не 
ўзорнымі. А вось у некаторых 
мясцовасцях людзі застаюцца 
пад вялікім “выбарчым” ура-
жаннем па іншых прычынах.

У Беларусі намінальная налічаная сярэднямесячная заработ
ная плата ў галінах бюджэтнай сферы ў студзені — сакавіку бя
гучага года склала Br811,4 тыс., паведамілі карэспандэнту БелТА 
ў Нацыянальным статыстычным камітэце.

Сярэдні заробак бюджэтнікаў у сакаівку 2010 года быў роўны 
Br830,3 тыс. і ў параўнанні з лютым бягучага года павялічыўся на 
3,1%, або на Br25,1 тыс.

ПЛЮС 3,1%...

Гаворачы  пра  паэта, 
нельга  не  згадаць  імя  яшчэ 
аднаго  чалавека,  дзякую
чы  якому  на  пачатку  1990х 
чытачы  ў  Беларусі  змаглі 
набыць  цудоўны  двухтомнік 
Бродскага, які выйшаў у мін
скім  выдавецтве  “Эрыдан”. 
Адказным  рэдактарам  таго 
выдання  быў  Аляксандр  Па
тупа  —  пісьменнік,  філосаф, 
прадпрымальнік. Летась яго 
не стала…

Бродскага  ў  Савецкім 
Саюзе  амаль  не  друкавалі, 
прынамсі  да  сярэдзіны  80х 
гадоў. А на пачатку яго літа
ратурнай  дзейнасці  ўлады 
ледзь  не  загубілі  жыццё  ма
ладога  паэта.  У  1964  годзе 
яго  судзілі.  Гэтаму  папярэд
нічала  публікацыя  ў  газеце 
“Вечерний Ленинград” арты
кула  “Літаратурны  труцень” 
і падборкі лістоў працоўных 
з  патрабаваннем  пакараць 
“дармаеда” за “антысавецкія 
вершы”  і  спробы  ўцячы  ад 
службы  ў  арміі  (Бродскага 
вызвалілі ад прызыву па ста
не здароўя). Нічога не нагад
вае?..

Вядомая  журналістка 
Фрыда  Вігдарава  здолела 
запісаць  усё,  што  адбывала
ся  ў  судзе,  у  сваім  дзённіку, 
які быў апублікаваны значна 
пазней.  Працытую  некалькі 
фрагментаў.

“Суддзя  (Савельева  — 
М.П.): Чым вы займаецеся?

Бродскі:  Пішу  вершы.  Пе
ракладаю. Я мяркую…

Суддзя: Ніякіх “я мяркую”. 
Стойце  як  след!  Не  прыхі
найцеся  да  сценкі!  Глядзіце 
на  суд!  Адказвайце  суду  як 
след! (…)

Бродскі:  Я  пісаў  вершы.  Я 
думаў,  што  яны  будуць  над
рукаваны. Я мяркую…

Суддзя: Нас не цікавіць “я 
мяркую”.  Адказвайце,  чаму 

вы не працавалі?
Бродскі:  Я  працаваў.  Я  пі

саў вершы.
Суддзя:  Нас  гэта  не  ці

кавіць!  Нас  цікавіць,  з  якой 
установай  вы  былі  звязаны. 
(…)  А  ўвогуле,  якая  ў  вас 
спецыяльнасць?

Бродскі: Паэт, паэтперак
ладчык.

Суддзя:  А  хто  гэта 
прызнаў,  што  вы  паэт?  Хто 
залічыў вас да паэтаў?

Бродскі:  Ніхто…  А  хто  за
лічыў  мяне  да  роду  чалаве
чага?

Суддзя:  А  вы  вучыліся  гэ
таму?

Бродскі: Чаму?
Суддзя:  Каб  быць  паэтам. 

Не  спрабавалі  скончыць 

ВНУ,  дзе  рыхтуюць..,  дзе  ву
чаць?..

Бродскі: Я не думаў… Я не 
думаў,  што  гэта  даецца  аду
кацыяй.

Суддзя: А чым жа?
Бродскі:  Я  думаю,  гэта… 

(разгублена) ад Бога…”.
Нягледзячы  на  заступніц

тва  Ахматавай,  Чукоўскага, 
Маршака,  Твардоўскага, 
кампазітара  Шастаковіча, 
Бродскага  выслалі  ў  Архан
гельскую вобласць, там ён у 
саўгасе вазіў гной.

Між  тым  Бродскі  не  быў 
антысаветчыкам.  Як  піса
ла  Лідзія  Чукоўская  (дачка 
Карнея  Чукоўскага,  пісь
менніца),  ён  быў  асавецкі. 
То бок, быў абсалютна чужы 

сістэме,  ніколі  не  ўваходзіў 
ні  ў  якія  арганізацыі  —  афі
цыйныя ці дысідэнцкія, ніку
ды не абіраўся і не выступаў 
з прамовамі. Але пры гэтым 
у  яго  былі  свае  прынцыпы  і 
перакананні.  Расказваюць, 
аднойчы  нехта  са  знаёмых 
падзяліўся з  ім навіной: “Ты 
чуў,  што  робіцца  ў  Маскве? 
Еўтушэнка  выступіў  супра
ць калгасаў!” “Калі Еўтушэн
ка  супраць  калгасаў,  зна
чыць,  я  —  “за”,  —  адрэзаў 
Бродскі.

Апошнім часам, у сувязі з 
65й гадавінай Перамогі, ха
пала самых розных спрэчак, 
у тым ліку, напрыклад, вакол 
асобы  маршала  Георгія  Жу
кава.

Прывяду  дзве  страфы  з 
верша  “  На  смерць  Жукава”, 
які  Іосіф  Бродскі  напісаў  у 
1974м.

Воин, пред коим
многие пали

стены, хоть меч был
 вражьих тупей,

блеском маневра 
о Ганнибале

напоминавший 
средь волжских степей.

Кончивший дни свои 
глухо, в опале,

как Велизарий или Помпей.

Сколько он пролил 
крови солдатской

в землю чужую! 
Что ж, горевал?

Вспомнил ли их, 
умирающий в штатской 

белой кровати? 
Полный провал.

Что он ответит, 
встретившись в адской

области с ними? 
«Я воевал». 

Сапраўды, гэта ад Бога…
МАКСІМ ПЕШКА

НАС ГЭТА НЕ ЦІКАВІЦЬ!

 

24 траўня споўніцца 70 гадоў з дня нараджэння 
выдатнага паэта, нобелеўскага лаўрэата Іосіфа 

Бродскага . Ён памёр у Нью-Ёрку ў 1996-м. Пісаў 
вершы па-руску і па-англійску.


